
JBS:ERDHB:PO:1.0 Inilabas ang pinagtibay na bersyon  Ika-28 ng 
Hunyo 2023 

Group P&C 

1. LAYUNIN  

1.1 Ang layunin ng Patakarang ito ay upang malinaw na itatag ang mga inaasahan ng 
Group tungkol sa Diskriminasyon, Panliligalig, Sekswal na Panliligalig, Pambu-bully 
sa Lugar ng Trabaho at Pambibiktima sa Lugar ngTrabaho.  

2. SAKLAW  

2.1 Ang Patakaran ng JBS Australia sa Diskriminasyon, Panliligalig at Pambu-bully ng 
JBS ay nakalapat sa Baybrick Pty Ltd at sa mga sangay na kontrolado nito, hindi 
kabilang ang mga nakalistang organisasyon (ang Group) at ang mga empleyado ng 
mga ito (Mga Miyembro ng Pangkat). 

3. PAHAYAG NG PATAKARAN 

3.1 Hindi pinapahintulutan ng Group at ito ay nakatuon sa pagtiyak na ang mga lugar 
ng trabaho nito ay wala ng lahat ng anyo ng labag sa batas na Diskriminasyon, 
Panliligalig, Sekswal na Panliligalig, Pambu-bully sa Lugar ng Trabaho, Pambibiktima 
at Masamang mga Kapaligiran sa Lugar ng Trabaho.  

3.2 Magsasagawa ng aksyong pangdisiplina laban sa sinumang Miyembro ng Pangkat 
na lalabag sa patakarang ito.  

4. MGA PANANAGUTAN 

4.1 Ang Patakarang ito ay ilalathala at rerebyuhin ng Pangkat para sa mga Tao at 
Kultura ng JBS Australia.  

4.2 Ang Group ay:  

(a) Gagawa ng lahat ng makatwirang mga hakbang upang matiyak na ang mga 
lugar ng trabaho nito ay walang Diskriminasyon, Panliligalig, Sekswal na 
Panliligalig, Pambu-bully sa Lugar ng Trabaho at Pambibiktima;  

(b) Susubaybay sa mga kapaligiran sa trabaho upang matiyak na sinusunod sa 
lahat ng oras ang katanggap-tanggap na mga pamantayan ng pag-aasal; 

(c) Titiyakin na ang mismong mga Lider nito ay nagpapakita ng angkop na pag-
aasal; 

(d) Magtataguyod ng patakarang ito; at  

(e) Tutugon sa mga reklamo ng Miyembro ng Pangkat tungkol sa mga pag-aasal 
na salungat sa patakarang ito, sa isang paraang nasa oras at sensitibo at 
alinsunod sa Patakaran sa Mga Reklamo at Hinanakit ng JBS Australia.  

4.3 Ang mga Miyembro ng Pangkat ay may responsibilidad na: 

(a) Maunawaan at sundin ang Patakarang ito; 

(b) Makatwirang pangalagaan ang kanilang kalusugan at kaligtasan at ang 
kaligtasan ng ibang tao sa lugar ng trabaho; 

(c) Kumilos sa isang paraang responsable at propesyonal, na nakaayon sa mga 
pinahahalagahan ng Group; at 

(d) Tratuhin nang may kagandahang-loob at paggalang ang ibang tao sa lugar ng 
trabaho.  

5. MGA DETALYE NG PATAKARAN 

5.1 Mahigpit na ipinagbabawal ng Group ang lahat ng anyo ng labag sa batas na 
Diskriminasyon, Panliligalig, Sekswal na Panliligalig, Pambu-bully sa Lugar ng 
Trabaho, Pambibiktima, at pagdanasin ang sinuman ng Masamang Kapaligiran sa 
Lugar ng Trabaho. 

5.2 Ang Mga Miyembro ng Pangkat ay hindi dapat gumawa ng alinman sa mga 
sumusunod na pag-aasal, direkta man o hindi direkta, o manulsol o tumulong sa iba 
na gawin ang mga ito:  

(a) Direkta o Hindi Direktang Diskriminasyon;  

(b) Panliligalig;  

(c) Sekswal na Panliligalig;  

(d) Pambu-bully sa Lugar ng Trabaho;  

(e) Pambibiktima; o  

(f) Pagdanasin ang sinuman ng Masamang Kapaligiran sa Lugar ng Trabaho. 

5.3 Hinihimok ng Group ang sinumang biktima ng, o isang saksi sa, anumang ganitong 
pagtrato, na magharap ng reklamo alinsunod sa Patakaran sa mga Reklamo at 
Hinanakit ng JBS Australia.  

5.4 Hinihikayat ang mga indibidwal na magsiwalat ng pag-aasal na ipinagbabawal ng 
patakarang ito sa isang paraang maaari silang matukoy at makontak malaunan 
(upang lubos na maimbestigahan ang reklamo). Gayunpaman, itinuturing ng Group 
na ang anumang anyo ng pagsisiwalat ay mas mainam kaysa sa pananahimik 
tungkol sa mahahalagang bagay na ito.  

6. MGA PAMAMARAAN  

6.1 Ang mga pamamaraan ay maaaring gawin at baguhin paminsan-minsan alinsunod 
sa Patakarang ito.   

6.2 Ang Mga Pamamaraang ito ay hindi nilalayong maging kautusan, at maaaring piliin 
ng Group na umiba sa mga Pamamaraang ito kung itinuturing ng Group na 
makatwiran at kailangang gawin ito ayon sa mga sirkumstansya.   

6.3 Ang Mga Pamamaraang ginawa sa ilalim ng Patakarang ito ay babasahin kasabay 
ng anumang katulad na proseso sa anumang nauugnay na legal na dokumentong 
pang-industriya. Kung may anumang mga pagkakaiba sa Pamamaraan at sa isang 
nauugnay na legal na dokumentong pang-industriya, susundin ang prosesong 
inilarawan sa nauugnay na legal na dokumentong pang-industriya.  

7. WALANG KONTRATANG KATAYUAN NG PATAKARAN 

7.1 Ang Patakarang ito at anumang Mga Pamamaraan na ginawa alinsunod dito ay hindi 
kasali bilang bahagi ng anumang nauugnay na legal na dokumentong pang-
industriya, at ang mga dokumentong ito ay hindi rin kasali bilang bahagi ng kontrata 
ng pagtatrabaho ng isang Miyembro ng Pangkat. Maaaring baguhin ng Group ang 
Patakarang ito sa anumang oras sa sarili nitong pagpapasya. 

8. MGA TANONG TUNGKOL SA PATAKARANG ITO 

8.1 Dapat kontakin ng Mga Miyembro ng Pangkat ang kanilang Lider o kinatawan ng HR 
kung mayroon silang anumang tanong tungkol sa paglalapat ng Patakarang ito. 

9. MGA PAGLABAG SA PATAKARANG ITO 

9.1 Ang mga paglabag sa Patakarang ito ay maaaring magresulta sa pagsasagawa ng 
aksyong pangdisiplina, hanggang sa at kabilang ang pagwawakas ng pagtatrabaho. 

9.2 Dapat ding malaman ng Mga Miyembro ng Pangkat na ang paggawa ng mga pag-
aasal na ipinagbabawal ng patakarang ito ay labag sa batas, sa ilalim ng nauugnay 
na batas ng estado o pederal laban sa diskriminasyon. Dagdag pa sa aksyong 
pangdisiplina, maaaring gumawa ng legal na aksyon laban sa Mga Miyembro ng 
Pangkat na gagawa ng mga pag-aasal na ito.  

10. MGA KAHULUGAN 

10.1 Sa Patakarang ito, ang mga salitang ito ay may sumusunod na kahulugan: 

(a) Ang Katangian (Attribute) ay nangangahulugang anumang katangiang 
protektado ng patas na oportunidad o batas laban sa diskriminasyon na umiiral 
sa Australya o New Zealand, kabilang ang alinman sa sumusunod na mga 
katangian: 

(i) Pagbubuntis, potensyal na pagbubuntis o pagpapasuso; 

(ii) edad; 

(iii) lahi, kabilang ang kulay, bansang pinagmulan, nasyonalidad, bansa o 
etnikong pinagmulan;  

(iv) kapansanan o kapinsalaan kabilang ang karamdam o pinsala; 

(v) relihiyon o pang-relihiyong aktibidad; 

(vi) paniniwalang pulitikal o aktibidad; 

(vii) pang-industriyang aktibidad; 

(viii) legal na sekswal na aktibidad; 

(ix) katayuan ng relasyon; 

(x) sekswalidad; 

(xi) kasarian, identidad ng kasarian, o katayuang intersex;  

(xii) pinagmulang katayuang panlipunan; 

(xiii) katayuan sa pagmamagulang, o mga pampamilya o tagapag-alagang 
responsibilidad; at 

(xiv) pakikisama, o relasyon sa isang tao na mayroon o ipinapalagay na 
mayroon ng alinman sa mga katangian sa itaas.  

(b) Ang Diskriminasyon (Discrimination) ay kinapapalooban ng hindi kasing-inam 
na pagtrato, o pagbalak ng hindi kasing-inam na pagtrato ng isang tao batay sa 
isang Katangian, kabilang ang Direktang Diskriminasyon o Hindi Direktang 
Diskriminasyon (o kaya ay inilarawan sa patas na oportunidad o batas laban sa 
diskriminasyon na umiiral sa Australya o New Zealand).  

(c) Ang Direktang Diskriminasyon (Direct Discrimination) ay nangyayari batay sa 
isa (o higit pa) ng mga Katangian, kung ang isang tao ay tumatrato, o nagbabalak 
na tratuhin, ang isang tao na may Katangian nang hindi kasing-inam ng pagtrato 
sa isang tao na walang Katangian o tatratuhin sa mga katulad na sirkumstansya 
o may kaunti lamang na kaibahan. 

(d) Ang Panliligalig (Harassment) ay kinapapalooban ng pag-aasal na ginagawa sa 
isang indibidwal o grupo ng mga indibidwal batay sa isang Katangian na 
nananakot o nanghihiya sa mga sirkumstansya kung saan ang isang 
makatwirang tao ay makakaasa sa posibilidad na ang ibang tao ay mapapahiya o 
matatakot dulot ng pag-aasal (o kaya ay inilarawan sa patas na oportunidad o 
batas laban sa diskriminasyon na umiiral sa Australya o New Zealand). 

Maaaring kabilang sa panliligalig ang pag-aasal gaya ng: 

(i) pagsasabi ng nakaka-insultong mga biro tungkol sa partikular na mga 
grupo ng lahi o mga kasarian; 

(ii) nakikialam na pagtatanong tungkol sa personal na buhay ng isang tao; o 

(iii) pagsasabi ng mga punang nakakasirang-puri o nanunuya tungkol sa 
pinagmulang katayuang panlipunan ng isang tao. 

(e) Ang Masamang Kapaligiran sa Lugar ng Trabaho (Hostile Workplace 
Environment) ay nangangahulugan ng anumang sitwasyon o kapaligiran na 
nilikha ng pag-aasal ng isang Miyembro ng Pangkat o grupo ng Mga Miyembro 
ng Pangkat sa isang lugar ng trabaho, kung saan ang isang makatwirang tao ay 
makakaasa sa posibilidad na ang pag-aasal ay magreresulta sa kapaligiran ng 
lugar sa trabaho na maging nakasasakit ng loob, nakapananakot o 
nakapanghihiya sa isang tao na kapareho ng kasarian ng isang Miyembro ng 
Pangkat o Mga Miyembro dahilan sa:  

(i) Kasarian ng (mga) tao;  

(ii) Isang katangian na maaaring ipalagay, karaniwan sa mga tao na kapareho 
ng mga kasarian ng (mga) tao; o  

(iii) Isang katangian na karaniwang ipinapalagay sa mga tao na kapareho ng 
kasarian ng (mga) tao. 

(f) Ang Hindi Direktang Diskriminasyon (Indirect Discrimination) ay nangyayari 
batay sa isa (o higit pa) ng mga Katangian, kung ipipilit ng isang tao, o binabalak 
na ipilit, ang isang Kondisyon:  

(i) kung saan ang taong may isang Katangian ay hindi susunod o hindi 
kayang sumunod; 

(ii) kung saan ang mas maraming bilang ng mga tao na wala ng Katangian ay 
sumusunod o kayang sumunod; at  

(iii) na hindi makatwiran. 

Maging makatwiran man ang Kondisyon ay magdedepende sa lahat ng 
nauugnay na mga sirkumstansya, kabilang, halimbawa: 

(i) ang mga kahihinatnan ng hindi pagsunod sa Kondisyon; 

(ii) ang halaga ng alternatibong mga kondisyon; at 

(iii) ang sirkumstansyang pinansyal ng tao na magpipilit, o nagbabalak 
magpilit, ng kondisyon.  

Hindi kailangan na ang taong nagpipilit, o nagbabalak magpilit, ng Kondisyon ay 
may kamalayan ng hindi direktang diskriminasyon. 

(g) Ang Sekswal na Panliligalig (Sexual Harassment) ay nangangahulugan ng: 

(i) hindi ginugustong sekswal na pag-aasal;  

(ii) ang tao ay natatakot, napapahiya o nasasaktan ang loob; at  

(iii) kung saan ang reaksyong iyon ay makatwiran sa mga sirkumstansya,  

o kaya ay inilarawan sa patas na oportunidad o batas laban sa diskriminasyon na 
umiiral sa Australya o New Zealand.  

May iba’t ibang anyo ang Sekswal na Panliligalig at maaaring kabilangan ng 
(walang limitasyon):  

(i) hindi ginustong mga paghalik o pagyakap;  

(ii) pag-displey o pagbabahagi ng mga lubhang malinaw na sekswal na 
materyales kabilang ang mga poster, pinup, cartoon, graffiti o mga 
mensaheng iniwan sa mga notice board, mesa o sa mga pinagsasaluhang 
mga lugar; 

(iii) “flashing” o mga sekswal na pag-muwestra;  

(iv) mga lubhang malinaw na usapang-sekswal, pasalita man o pasulat; 

(v) kontak na pisikal gaya ng pagtapik, pagkurot o paghipo sa isang sekswal 
na paraan; 

(vi) hindi kinakailangang pamilyar na pagkilos gaya ng sinasadyang pagsagi 
sa isang tao; 

(vii) mga proposisyong romantiko o sekswal; 

(viii) hindi ginugustong mga komento o pagpapahiwatig tungkol sa 
pakikipagtalik o pribadong buhay ng isang tao; 

(ix) mga sekswal na biro; at 

(x) may ibig sabihing komento tungkol sa kaanyuan o katawan ng isang tao. 

Ang sekswal na panliligalig ay pag-aasal na hindi batay sa atraksyon ng isa sa 
isa, pakikipagkaibigan at paggalang. Kung ang interaksyon ay may pahintulot ng 
bawat isa, ginugusto at ibinibigay nang kagaya rin, ito ay hindi sekswal na 
panliligalig. 

(h) Ang Kondisyon (Term) ay kinabibilangan ng isang kondisyon, kahingian o gawi 
nakasulat man ito o hindi. 

(i) Ang Pambibiktima (Victimisation) ay nangyayari kapag ang isang tao ay 
tinatrato nang hindi kasing-inam o nakakasama dahil siya ay: 

(i) nagreklamo o nagbabalak (sa mabuting layunin) na magreklamo sa ilalim 
ng Patakaran sa mga Reklamo at Hinanakit ng JBS Australia; o 

(ii) kasangkot sa isang reklamo sa anumang paraan,  

o kaya ay inilarawan sa patas na oportunidad o batas laban sa diskriminasyon na 
umiiral sa Australya o New Zealand. 

Hindi kabilang sa Pambibiktima ang anumang aksyong ginawa laban sa isang 
Miyembro ng Pangkat para sa isang reklamong hindi totoo o may masamang 
hangarin na ginawa laban sa ibang tao. 

(j) Ang Pambu-bully sa Lugar ng Trabaho (Workplace Bullying) ay ang paulit-
ulit, di-makatwirang pag-aasal tungo sa isang manggagawa o grupo ng mga 
manggagawa na lumilikha ng panganib sa kalusugan at kaligtasan (o kaya ay 
inilarawan sa nauugnay na batas sa lugar ng trabaho na umiiral sa Australya o 
New Zealand). Kabilang sa ‘Mga Panganib” ang pisikal at sikolohikal na mga 
panganib.  

Ang Pambu-bully sa Lugar ng Trabaho ay maaaring hindi ipinapakita o nakalitaw 
at maaaring kabilangan (walang limitasyon), ng sumusunod na mga uri ng pag-
aasal: 

(i) Pananalitang mapang-abuso at nakasasakit ng loob o paghiyaw; 

(ii) paulit-ulit na di-makatwirang pamimintas tungkol sa paggampan sa trabaho 
o akademiko, kadalasan ay tungkol sa mga bagay na di-mahalaga o walang 
kabuluhan; 

(iii) sinasadyang hindi pagsasali, paghihiwalay o paglalayo ng isang Miyembro 
ng Pangkat;  

(iv) paglalaan ng mga trabahong mapanghamak o nakapagpapawala ng 
dignidad;  

(v) pagkakalat ng tsismis o mga bulung-bulungang hindi totoo o may-malisya na 
may layuning magsanhi ng pinsala sa isang tao; 

(vi) pagtuya o pangungutya; 

(vii) mapagbantang mga muwestra o aktwal na karahasan; 

(viii) hindi angkop na mga komento tungkol sa personal na kaanyuan; 

(ix) elektronikong panliligalig gaya ng sa pamamagitan ng email, SMS social 
media; o  

(x) hazing (gaya ng nakakapinsala o mapanghiyang mga ritwal sa initiation). 

Hindi kabilang sa pambu-bully sa lugar ng trabaho ang makatwirang pamamahalang 
aksyon na isinagawa sa isang makatwirang paraan. 


